MINUTI

KAMRA TAD-DEPUTATI

IL-ĦDAX-IL PARLAMENT

KUMITAT  MAGĦŻUL TAL-KAMRA DWAR IT-TRAB ISWED 

LAQGĦA NRU. 5

Il-Ġimgħa, 28 ta’ Settembru 2012
Il-Kumitat Magħżul tal-Kamra ltaqa’ fil-Palazz, il-Belt fis-12.45pm.
L-Onor Michael Frendo, President tal-Kumitat Magħżul, ippreseda.

PREŻENTI
L-Onor Leo Brincat, l-Onor Joe Mizzi u l-Onor Jesmond Mugliett kienu preżenti.

L-iSpeaker informa lill-kumitat li l-laqgħa kienet audio u webstreamed fuq il-website tal-Parlament.

MINUTI

Il-Minuti tal-laqgħa Nru 4 li saret fit-28 ta’ Awwissu 2012 ġew approvati.

L-iSpeaker irrefera għad-diffikultà ta’ parkeġġ li sabu Membri tal-Kumitat meta ġew biex jipparteċipaw fil-laqgħa tal-kumitat u talab li l-Iskrivan tal-Kamra jinforma lill-awtoritajiet relevanti, fosthom is-Supretendent u s-Sindku tal-Belt, għal ħtieġa li l-Membri tal-Kumitat ikollhom post ta’ parkeġġ allokat għalihom meta jiġu jaqdu d-dmirhom fil-Parlament.

DISKUSSJONI DWAR DRAFT PROTOKOLL GĦAL STĦARRIĠ DWAR IT-TRAB ISWED
L-iSpeaker rrefera għall-abbozz ta’ speċifikazzjonijiet ta’ protokoll imħejji minn Prof. Raymond Agius dwar x’għandu jsir aktar fl-istħarriġ dwar it-trab iswed, liema dokument kien ġie mqassam lill-Membri.

Il-Kumitat iddiskuta dan l-abbozz ta’ speċifikazzjonijiet ta’ protokoll:

	Speċifikazzjonijiet ta’ Protokoll dwar x’aktar għandu jsir fl-istħarriġ fil-fehma tal-Professur Raymond Agius
	Speċifikazzjonijiet ta’ Protokoll kif emendat u approvat fil-laqgħa tal-kumitat tat-28 ta’ Settembru 2012

	
	

	Speċifikazzjoni biex jinkiteb protocol mill-Prof Raymond Agius għal aktar stħarriġ dwar it-trab iswed u s-saħħa speċjalment ta' dawk li jgħixu fin-nofsinhar ta' Malta:

[1]    Jinkiteb protokoll li jirrakkmanda kif għandu jsir aktar stħarriġ dwar it-tniġġiż tal-arja u s-saħħa l-aktar bħala konsegwenza tal-espożizzjoni bit-trab iswed u speċjalment ta' dawk li jgħixu fin-Nofsinhar ta' Malta.
[2]    Il-protokoll jirrakkmanda kif tista' tqies l-espożizzjoni tat-trab irqieq [jiġifieri dak li jista' jidħol fil-pulmuni] ta' dawk in-nies li jgħixu fin-Nofsinhar ta' Malta, imqabbel mat-Tramuntana, kemm fil-kwantità kif ukoll fil-kompożizzjoni [speċjalment b'enfazi ta' dak li jista' jkun ġej mill-Power Station tal-Marsa].
[3]    Jirrakkmanda x'mard akut wieħed jista' jistenna bħala konsegwenza possibbli tat-trab iswed, u xi statistika medika li qiegħda tinġabar f'Malta tista' taqdi l-għan ta’ dan l-istħarriġ.
[4]   Jiddiskuti x'metodi epidemjoloġiċi u statistiċi jistgħu jintużaw għall-għan ta' dan l-istħarriġ dwar it-tniġġiż bit-trab iswed u s-saħħa, u jirrakkmanda liema jaqbel l-aħjar għaċ-ċirkostanzi ta' Malta.
[5] Jagħmel suġġerimenti dwar x'mezzi u 'kompetenzi' li x’aktarx jeżistu f'Malta jistgħu jintużaw jekk tittieħed id-deċiżjoni li jsir dan l-istħarriġ skont il-protokoll.
[6] Jkun hemm riferenzi (peer-reviewed literature) ta' livell internazzjonali li jkunu rilevanti għall-protokoll.

[7] Il-protokoll jinkiteb bl-Ingliż, iżda jkollu abstract jew executive summary bil-Malti kif ukoll bl-Ingliż.
[8]    Xejn fil-protokoll ma jkun ifisser li x-xogħol tal-istħarriġ innifsu għandu jsir mill-awtur.
	Speċifikazzjonijiet ta’ Protokoll għal stħarriġ dwar it-trab iswed u s-saħħa, partikolarment, iżda mhux biss, fir-rigward ta' dawk li jgħixu fin-Nofsinhar ta' Malta:

[1]    Jinkiteb protokoll li jirrikkmanda kif għandu jsir stħarriġ dwar it-tniġġiż tal-arja u s-saħħa, l-aktar bħala konsegwenza tal-espożizzjoni għal kull tip ta’ trab iswed, partikolarment iżda mhux biss, għal dawk li jgħixu fin-Nofsinhar ta' Malta.


[2]    Il-protokoll jirrakkmanda kif tista' tanalizza u tkejjel l-espożizzjoni tat-trab irqieq [jiġifieri dak li jista' jidħol fil-pulmuni] għar-rigward ta' dawk in-nies li jgħixu fin-Nofsinhar ta' Malta imqabbel ma’ dawk li jgħixu fit-Tramuntana, kemm fil-kwantità kif ukoll fil-kompożizzjoni, għal dak li jkun ġej minn heavy combustion plants, partikolarment minn power stations.

[3]    Jidentifika x'mard akut wieħed jista' jistenna bħala konsegwenza possibbli ta’ kull tip ta’ trab iswed u xi statistika medika li qiegħda jew trid tinġabar f'Malta tista' taqdi l-għan ta’ dan l-istħarriġ.

[4]   Jistabbilixxi l-metodi epidemjoloġiċi u statistiċi li jistgħu jintużaw għall-għan ta' dan l-istħarriġ u jirrikkmanda liema minn dawn il-metodi huma l-aħjar għaċ-ċirkostanzi ta' Malta.

[5] Jirrikmanda dwar mezzi, ħiliet u kompetenzi li jistgħu jeżistu f'Malta u li jistgħu jintużaw għat-twettiq ta’ dan l-istħarriġ skont il-protokoll.


[6] Jirreferi għal peer-reviewed literature ta' livell internazzjonali li jkunu rilevanti għall-protokoll.

[7] Il-protokoll jinkiteb bl-Ingliż, iżda jkollu executive summary (sunt) bil-Malti u bl-Ingliż. 
[8]    Xejn fil-protokoll ma jkun ifisser li x-xogħol tal-istħarriġ innifsu għandu jsir mill-awtur.


Il-Kumitat qabel li 

· jawtorizza lill-iSpeaker biex jagħmel xi emendi żgħar li jista’ jkun hemm bżonn għall-ispeċifikazzjonjiet ta’ Protokoll kif maqbula fil-Kumitat;

· l-iSpeaker jinkariga lill-Prof. Agius sabiex iħejji Protokoll ibbażat fuq l-ispeċifikazzjonijiet maqbula fil-kumitat u jiddiskuti timeframe għat-tlestija tal-Protokoll, li preferibbilment jieħu perjodu ta’ madwar erba’ ġimgħat, u li jagħmel il-ħlasijiet li jistgħu jiġu mitluba;

· hekk kif jitlesta l-Protokoll, jintbagħat lill-Kumitat Permanenti dwar ix-Xogħol tal-Kamra sabiex jinġieb għal konjizzjoni tal-Kamra u għal kull azzjoni li l-Kumitat Permanenti dwar ix-Xogħol tal-Kamra jkun jidhirlu li għandu jieħu. Il-Kumitat qabel li din id-deċiżjoni tiġi komunikata lill-Iskrivan tal-Kamra.

· jitħejja rapport interim dwar ix-xogħol li wettaq il-Kumitat, liema rapport jiġi diskuss mill-Kumitat u hekk kif jiġi approvat, jitqiegħed fuq il-Mejda tal-Kamra mill-iSpeaker. 

L-Onor Joe Mizzi informa lill-Kumitat li għandhom jiġu msejħa nies oħrajn biex il-Membri jkunu jistgħu jagħmlulhom mistoqsijiet dwar is-suġġett tat-trab iswed.

Fis-1.30 pm, il-kumitat aġġorna għal data li kellha tiġi komunikata aktar ‘il quddiem.

